
ஜனக்பூர் தாம் – அயோத்தி இடையே வாராந்திர ரயில்
சேவைக்கு ரயில்வே ஒப்புதல்

சென்னை – 15 நவம்பர், 2026 இந்தியா – நேபாளம் இடையிலான ரயில் போக்குவரத்தை மேம்படுத்தும் வகையில்,
நேபாளத்தின் ஜனக்பூர் தாம் நகரையும், உத்தரப் பிரதேசத்தின் அயோத்தியையும் இணைக்கும் புதிய வாராந்திர ரயில்
சேவைக்கு இந்திய ரயில்வே ஒப்புதல் அளித்துள்ளது.

ராமாயணத்துடன் தொடர்புடைய முக்கிய ஆன்மிகத் தலங்களான சீதையின் பிறப்பிடமான ஜனக்பூர் தாம், ராமர்
பிறந்த இடமான அயோத்தி ஆகியவற்றை இந்த ரயில் இணைக்கிறது. இதன் மூலம் இரு நாடுகளைச் சேர்ந்த பக்தர்களும்,
சுற்றுலாப் பயணிகளும் எளிதாகப் பயணம் செய்ய முடியும்.

மொத்தம் 604 கிலோமீட்டர் தொலைவுக்கு ஜனக்பூர் தாமிலிருந்து அயோத்தியா வரை இந்த புதிய ரயில் இயக்கப்படும்.
பீகார், உத்தரப் பிரதேச மாநிலங்களின் முக்கிய நகரங்களான ஜெய்நகர், மதுபனி, ஷிஷோ, சீதாமர்ஹி, ரக்சால்,
நர்கட்டியாகஞ்ச், கோரக்பூர், பஸ்தி, மன்காபூர் ஆகிய இடங்களில் இது நின்று செல்லும்.

வாரத்திற்கு ஒருமுறை இயக்கப்படும் இந்த ரயில், ஜனக்பூர் தாமிலிருந்து சனிக்கிழமையும், அயோத்தியா
கண்ட்டிலிருந்து திங்கட்கிழமையும் புறப்படும்.

